
ШАХС МАЪНАВИЯТИНИ ШАКЛЛАНТИРИШДА ОТА-ОНА 
МАСЪУЛИЯТИ 

 
Қулматов Примқул Меликузиевич, ф.ф.н., доцент, Жиззах политехника 

институти 
Аннотация: Биз улкан тарих, улкан цивилизация яратган улуғ 

аждодларнинг қонуний ворисларимиз. Ўзбек халқининг энг қадимий 
даврлардан бошлаб ҳозирга қадар давом этиб келаɺтган, ўз ахамиятини хеч 
қачон йўқотмайдиган ажойиб қадриятлардан бири ота-она фарзандларинг 
суянчиғи битмас-туганмас бойлигидир. 

Калит сўзлар: Тарбия, маънавият, тарбия воситалари, ³оммавий 
маданият‖, одоб-ахлоқ, ота-она, оналик ва болалик, эзгулик, масъулият, 
жавобгарлик, бурч. 
 Аннотация: Мы - законные наследники великих предков, создавших 
великую историю, великую цивилизацию. Одна из великих ценностей 
узбекского народа, которая существует с древних времен и никогда не теряет 
своего значения, - неиссякаемое богатство родителей и детей. 
 Ключевые слова: воспитание, духовность, средства воспитания, 
«массовая культура», мораль, воспитание, материнство и детство, доброта, 
ответственность, ответственность, долг. 

Annotation: We are the legitimate heirs of the great ancestors who created a 
great history, a great civilization. One of the great values of the Uzbek people, 
which has lasted since ancient times and never loses its significance, is the 
inexhaustible wealth of parents and children.  

Keywords: upbringing, spirituality, means of upbringing, ³popular culture‖, 
morality, parenting, motherhood and childhood, kindness, responsibility, 
responsibility, duty. 

Тарбиянинг асосий турларидан бири оила тарбиясидир боланинг ақлий 
камолотига ҳам ɺшлигидан аҳамият берилиши керак. Бола ɺши улуғлашган 
сайин оила тарбияси ҳам мураккаблашади. Ота-она фарзандидан ҳеч нарсани 
аямайди. Уларнинг табият ато этган буюкликлари ҳам ана шунда. Лекин ота-
оналар унар-унамасга болага ɺрдам беравермай, уларни кейинчалик турмушда 
дуч келадиган тўсиқларни, мураккаб хаɺтий масалаларни ечишга 
одатлантириш мақсадида қийинчиликдан чиқишни ўз-ўзига қўйиб бориши 
ҳам керак. Ўзбек халқи одоб-ахлоқи бўйича, кексаларнинг, ота–онанинг 
олдидан салом бермасдан ўтиш гуноҳ ҳисобланади. Ота она болалари олдида 
ўзлари танлаган касблари хақида нолимасликлари, омадлари юришмаганда сўз 
очмасликлари маъқул. Шунда ота онанинг бола олдидаги обрўйига путур 

етмайди. Болалар ўз ота-оналарини намуна деб билишлари, уларнинг касб 
корларига хурмат билан қарашлари ана шундан бошланади. Хаɺтнинг 
қувончли томонлари хақидаги гаплар, ишдаги мувафаққият болаларни рухан 
тетик этади. [1, 25-б.].   

Тан олишимиз кераки глобаллашув, оммавий маданият таъсирида, ота 
оналарни Ҳурмат қилиш хақидаги милий қадриятларимиз бироз хира торта 
бошлади. Баъзи ɺшларимиз ўзларидан катталарни, нуроний қарияларни 
ҳурмат қилиш, уларнинг насиҳатларига қулоқ солиш сингари юксак маънавий 
фазилатлар йўқолиб кетилаɺтгани сезилмоқда. Эҳтимол бошқа миллат 
вакилари бунга унчалик эътибор беришмас, лекин биз, ўзбеклар буни ҳис 
қилмай иложимиз йўқ. Шўролар даврида авлод аждодларимизнинг ўгитлари, 
панд насихатлари, ажойиб анъаналаримиз тарғиб қилиниш ўрнига нуқул 
қораланди, ɺмон отли қилинди. Мустақилигимиз туфайли буларга чек 
қўйилди, бундай салбий иллатларни тугатиш борасида сезиларли ишлар 
амалга ошмоқда. Муҳтарам президентимиз Ш.Мирзиɺев таъкидлаганидек, 
фарзандларимиз мустақил фикрли, замонавий билим ва касб–хунарларни 
эгаллаган, соғлом хаɺтий позицияга эга, чинакам ватанпарвар инсонлар 
сифатида тарбиялаш биз учун хеч қачон ўзининг долзарблигини 
йўқотмайдиган масала хисобланади‖, [2, 65-б.].  дея бежиз таъкидламаган. 

Давлатимизнинг асосий қонунида хам фарзандларнинг жамият, оила, 
ота-оналари олдидаги инсоний бурчлари ва масъулиятлари нималардан 
иборатлиги миллий қадриятларимиздаги асосий ғоя ва қоидаларга асосланиб 
белгилаб берилган. Албатта фарзанднинг ота-онасини эъзозлаши фарзандлик 
бурчи ва жамият олдидаги масъуляти саналади. Шу билан биргалирда ота-
онанинг ҳам фарзанди олдидаги бурчи ниҳоятда катта ва масъулиятлидир. 
Фарзандларнинг келажакда қандай маънавият эгаси бўлиши кўп жиҳатдан ота-
она, у берган тарбияга боғлиқ. Ҳар бир ота-она фарзанди олдида ўз оталик, 
оналик бурчини тўлиқ ҳис этиши, унга жавобгарлигини маънан англаб етиши 
керак. Вахоланки ўсиб келаɺтган ɺш авлод тарбиясида ота-она берадиган 
тарбия жуда муҳим ахамиятга эга. Фарзанд тарбияси қуйидаги босқичларда 
амалга оширилишини ҳар бир ота-она билиши фойдадан ҳоли бўлмайди. 

Биринчидан, бола туғилмасидан олдин бошланиши керак, бўлғуси ота ва 
онанинг соғлиги, фарзанд тарбиялашга масуллигани ҳисобга олиш зарур 
бўлади. Фарзанд кўришни истаган ота-онанинг бўлажак фарзандлари 
тақдирига маъсулият билан қараб, ўзларининг саломатликларини 
яхшилашлари лозимдир. 

Иккинчидан, ҳомиладорлик давридаги парвариш ўта муҳим ўта 
аҳамиятлидир. Албатта бугунги кунда бунга катта эътибор қаратилмоқда 

президентимиз Ш.Мирзиɺев Андижон вилояти сайловчилари билан 
учрашувдаги нутқида ³ Оналик ва болаликни муҳофаза қилиш тизимини янада 
такомилаштириш чора тадбирлари дастури ҳақида гапириб дастурга мувофиқ 
барча янги туғулган чақолоқлар, ўсмир қизлар, ҳомиладор ва туғиш ɺшидаги 
аɺлар 100 % патронаж тизими билан қамраб олиниши‖ хақида таъкидлаган. [3, 
11-б.].  бугунги кунда ушбу сўзлар ўз исботини топмоқда. 

Учинчидан, бола туғилгандан 6-7 ɺшгача бўлган даврда бола 
маънавиятининг асосий куртаклари шаклланиб бўлади. Сўнг ана шу маънавий 
куртакларни парваришлаш ва янада ривожлантириш даври бошланади. 
Бугунги кун тажрибаси яна шуни маълум қиладики боладаги маънавий 
баркамолик бешикдаги алланинг мазмунидан, болани кийинтириш учун ҳалол 
луқма билан боқишдан шаклланишини айтиб ўтишимиз лозим бўлади.  

Ҳазрати Баҳоуддин Нақшбанд айтганларидек инсондаги яхши феъллар, 
ҳалол луқмадандир. Халқимиз азалдан мехнаткашлиги, буюк яратувчанлик 
қувватига эгалиги, хамиша эзгуликка интилиб яшаши, инсонга 
муносабатининг ғоят ибратли жиҳатларини турмуш тарзига айлантиргани 
билан ажралиб туради. [4, 42-б.].  Мамлакатимизда тарбияни ҳозирги замон 
талаблари даражасида олиб боришда мавжуд барча имкониятлар ва 
воситалардан самарали фойдаланганимиздагина маънавияти юксак ɺшларни 
тарбиялашга эришиш мумкин бўлади. Маънавий тарбияда кишилар онги руҳи, 
руҳиятига таъсир этишда театр санъатининг ўрни беқиɺс. 

Ота-она фарзандини ҳалол луқма билан боқса, у фарзанд маънан пок ва 
ҳалол бўлиб вояга етади. Бола тарбиясини доно халқимиз айтганидек у ҳали 
туғилмасидан ота-она ва бутун оила азолари ҳамжиҳатлигида бошлаш яхши 
самара беради. Оила жамиятнинг биринчи бўғини зарачаси. Ўзбек оиласининг 
ташқаридан сезилмайдиган ўзига хос ички қонун-қоидалари, ахлоқий, 
маънавий мезонлари бор. Оила одобига кўра катта ɺшлилар болаларга, 
балоғатга етган фарзандлар, келинлар катта ɺшлиларга очиқ сочиқ ҳолда 
кўринмайдилар, пардасиз сўзлар айтмайдилар. Ўзбек оиласининг фазилатлари 
кўп, қонунларда белгиланмаган, аммо милатимизнинг қадриятларига айланган 
тартиб талаблар мавжуд. Уларни фарзандларимиз ўзлаштириш ҳам фарз, ҳам 
қарздир. Албата оила –жамиятнинг асосий бўғини оилада сингдирилган 
тарбия, Ватан, эл-юрт, мустақиллик, озодлик ҳақида берилган тушунча, 
тасаввур боланинг қалбига бир умр муҳрланиб қолади.  

Ўзбекистон Республикаси президенти Шавкат Мирзиɺев томонидан 
қабул қилинган ³Ўзбекистон Республикасини янада ривожлантириш бўйича 
харакатлар стратегияси тўғрисидаги‖ ПФ-4947-сон Фармоннинг 4-бандига 
мувофиқ Ёш авлоднинг тарбиялаш, унинг маънавияти ва маданиятини 

юксалтиришга қаратилган тадбирлар самарадорлигини ошириш режасига 
асосан, ота-оналарнинг педагогик маданиятини, фарзанд тарбияси борасидаги 
бурч ва масъулиятини ошириш мақсадида фуқаролар йиғини ҳузурида ³Ота –
оналар университети‖ фаолиятида фойдаланиш учун услубий қўлланма ва 
кўргазмали материаллар ишлаб чиқиш, фуқаролар йиғини ходимлари ва 
фаолари учун  ³Ёш авлод тарбиясида ота онанинг масулиятини ошириш‖ 
мавзусида республика илмий амалий конференциясини ўтказиш белгиланди. 
[5, 15-б.].  Ушбу чора тадбирлар баркамол авлодни хуқуқий маънавий-ахлоқий 
жихатдан тарбиялашда ота-оналарнинг саводхонлигини ошириш, наъмунали 
ибратли оилалар тажрибасини оммалаштиришни, мавжуд ибратли анъана ва 
қадриятларни сақлаш ва ривожлантиришни кўзда тутади.  

Ёшларимиз ўртасида мамлакатимизда амалга оширилаɺтган 
ислоҳотларга даҳлдорлик туйғусини шаклантириш, ахлоқий ва медиа 
маданиятни  оширишга  қаратилган  учршувлар давра сухбатлари тренинглар, 
тушунтириш тадбирларини ўтказиш, махалаларда аҳоли ва ɺшлар билан 
терроризм ва диний экстеримизмга қарши курашишга бағишланган 
учрашувлар ўтказиш муҳим аҳамият касб этади ва бу борада ҳам тегишли 
вазифалар белгиланади. 

Адабиѐтлар 
1. Юсупов Э. Инсон камолотининг маънавий асослари. Т., Университет 
2. Ш.Мирзиɺев. Эркин ва фаровон, демократик Ўзбекстон давлатини 

биргаликда барпо этамиз. Т. Ўзбекистон. 2016 й.  
3. Ш.Мирзиɺев. Эркин ва фаровон, демократик Ўзбекстон давлатини 

биргаликда барпо этамиз. Т. Ўзбекистон. 2016 й. 
4. Комилов Н. Комил инсон хақида тўрт рисола. Т., Ўзбекистон  1997.   
5. Ўзбекистон Республикаси Президентининг 2017 йил 7 февралдаги ПФ-4947-

сонли ³Ўзбекистон Республикасини янада ривожлантириш бўйича 
ҳаракатлар стратегияси тўғрисида‖ги Фармони 

 
 

 
 
 
 
 
 
 


